
Isia takiVVatan Madadaingaz Sinpala Tu Qalinga

Maaq aam a hahima tu madadaingaz, ankus i tastusiduq mita tu
sinlulus’an. Ma’aq a mastaan madaing tu tangapu’ lulus’an a sia Ki
Tanapima tu sidug. Nasia Pima Tanapima ka madas i sasaspat tu
madadaingaz masnava islulus’an mita; Mangunu a tupaun ngaan tu Tulbus
Tanapima. Mangunu a tupaun ngaan tu Vilian Manququ. Mangunu a tupaun
ngaan tu Hadul Mangququ. Mangunuin tu amin a tupuan ngaan tu Atul
tanapima.

Manaskal aam magtu masnava itu takiVatan mailankikinuz uvavaz’az
pali’uni ki mailangabasanang tu islulus’an.

Tupa a Pima tu, “Maaq a maisnava mita takiVatan islulus’an a sia
buan.” Qabasang, dusa dau ka vali un, a lasungun imita maimadadaingaz
manag tas’a, muqgalqgal dau ka tas’a valia min’uni ki buan. Sin buan a taqu Ki
minanag bunun ta tu, “Asa amu tu zaku a lus’anan.”

Maag a takiVatan tu islulus’an a haiza tu mas’an gan dusa buan.
Tumantuk a Pima Tanapima tupa’ tu, “ Maag aam laupakadau masnava
mailalangna, nitu miliskin tu namugna madas i maikikingna tun musuqis

lus’an i buan, kapimaupa ki Buan tu sintataqu.”

Antalam a Tulbus Tanapimaa tu, “Paiskatudiip tu antala’in a Bunun
lesu Kilistu, kitngaina Bunun malusqu itu Buan tu islulus’an, sin mita
Bunun Kilistua lulus’anan.” Tugnang aipa bazbaz tupa tu, “Asa amu tu
maszang zami madadaingaz tu matusugqtis lus’an i lesu Kilistu. Aupa maaq
IS nitu matusugtis lus’an a, namuliva ata, minsaugzang ata, nanii ata
asidu’uan i kinuzakuza’an.”

Tan’aa amu takiVatan tu mailalangna! Aupa maag aam hahimaa,
aza’aza amin tu isia takiVatan sidug tanggapu’ luslus’an. Maaq i nitu tan’a,
namalatpu amu gabasin. Dailazun zami ka binazbaz galinga ti, pitgasun
zami amu taqu, katu anpungulan! Maaq a isluls’an a, maupa ti tu, Tas’a
buan, lus’an Buan Paqunan. Dusa buan, lus’an Buan Pabizau’an.

Tau buan, lus’an Buan minpinang. Paat buan, luas’an Buan pinangan.
Hima buan, luas’an Buan minqulau. Nuum buan, luas’an Buan Tustusan.
pitu buan, luas’an Buan Malatainga. Vau buan, luas’an Buan Laupanang.
Siva buan, luas’an Buan Davunan. Mas’an buan, luas’an Buan Saduan.
Mas’an gan tas’a buan, luas’an Buan Pasiqaulusan. Mas’an gan dusa buan,

luas’an Buan andaza.

